
Cyd-bwyllgor ERW
Dydd Gwener, 1 Rhagfyr 2017
Y Liwyfan, Heol y Coleg, Caerfyrddin
2.00 pm-3.15 pm

YN BRESENNOL:

Y Cynghorydd Ellen ap Gwynn [Cadeirydd] Cyngor Sir Ceredigion
Y Cynghorydd Glynog Davies Cyngor Sir Caerfyrddin
Y Cynghorydd Rosemarie Harris Cyngor Sir Powys

Y Cynghorydd David Lloyd Cyngor Sir Penfro
Y Cynghorydd Jennifer Raynor Dinas a Sir Abertawe
Mr Mark James Prif Weithredwr Arweiniol ERW
Mr Eifion Evans Cyngor Sir Ceredigion
Mr lan Westley Cyngor Sir Penfro
Mr Aled Evans Cyngor Bwrdeistref Sirol Castell-nedd Port Talbot
Ms Betsan O’Connor Rheolwr Gyfarwyddwr ERW
Mr lan Eynon Cyngor Sir Penfro
(Dirprwy Swyddog A151 ERW)
Ms Jo Hendy Cyngor Sir Penfro
(Pennaeth Archwilio Mewnol ERW)
Mr Chris Llewellyn Cymdeithas Llywodraeth Leol Cymru
Ms Ruth Conway Llywodraeth Cymru
Ms Chris Sivers Dinas a Sir Abertawe
Mr Martin S. Davies Cyngor Sir Caerfyrddin

(Gwasanaethau Democrataidd)

YMDDIHEURIADAU AM ABSENOLDEB
Cafwyd ymddiheuriadau am absenoldeb gan y Cynghorydd Emlyn Dole (Cyngor Sir
Caerfyrddin), y Cynghorydd Rob Jones (Cyngor Bwrdeistref Sirol Castell-nedd Port
Talbot), y Cynghorydd David Simpson (Cyngor Sir Penfro), y Cynghorydd Rob
Stewart (Dinas a Sir Abertawe), Mr David Powell (Cyngor Sir Powys), Mr Phil
Roberts (Dinas a Sir Abertawe), Mr Jonathan Haswell (Cyngor Sir Penfro) a Ms Elin
Prysor (Cyngor Sir Ceredigion).

DATGANIADAU O FUDDIANNAU PERSONOL
Ni chafwyd yr un datganiad o fuddiant personol.

COFNODION - 21 MEDI 2017

CYTUNWYD i lofnodi'n gywir gofnodion y cyfarfod a gynhaliwyd ar 21 Medi
2017, yn amodol ar y diwygiad canlynol i benderfyniad 7.1:

» “creu cynlluniau clir i sicrhau a chynnal dulliau cyfathrebu effeithiol a'r
chwe-Chyfarwyddwyr Addysg-a Phenaethiaid trwy gydol y broses,
ynghyd & sicrhau bod y Cynllun Busnes yn cael ei roi ar waith mewn

modd cyson.

fis Medi 2018 ymlaen:
Mewn perthynas a chofnod 8 — CANLYNIADAU TGAU, gofynnodd y Cadeirydd am
gael cynnwys eitem ar agenda'r cyfarfod nesaf i roi diweddariad ar y mater.

COFRESTR RISGIAU
Rhoddwyd copi o'r Gofrestr Risgiau i'r Cyd-bwyllgor, a dynnai sylw at y prif risgiau
yn y meysydd Corfforaethol, Ariannol a Gwella Ysgolion, gan alluogi ERW i leihau'r
potensial o risgiau lle bynnag y bo hynny'n bosibl. Nodwyd y byddai'r Gofrestr
Risgiau yn cael ei hailfformatio i'w gwneud yn eglurach ar gyfer cyfarfodydd yn y
dyfodol.
Dywedodd Rheolwr Gyfarwyddwr ERW na fu unrhyw newidiadau arwyddocaol ers
adroddiad blaenorol y Gofrestr Risgiau. Fodd bynnag, roedd Estyn wedi cyhoeddi
ei adroddiad ar ERW, a byddai'r argymhellion, yn enwedig y rheiny'n ymwneud &
phryderon o ran cynnydd, yn cael eu bwydo i adroddiad nesaf y Gofrestr Risgiau.
CYTUNWYD i dderbyn a chymeradwyo'r Gofrestr Risgiau.

LLYTHYR GAN Y PWYLLGOR CRAFFU
Hysbyswyd y Cyd-bwyllgor fod Cadeiryddion ac Is-gadeiryddion y chwe Awdurdod
Lleol wedi cynnal eu cyfarfod Grwp Cynghorwyr Craffu chwe-misol yn Aberhonddu,
ar 29 Medi 2017, a chlywyd eu casgliadau a'u hargymhellion a godai o'r pynciau a
drafodwyd, gan gynnwys Cwota'r Ymgynghorwyr Her, Cynllun Busnes 2017-2020,
Rheoli Perfformiad, yr ymgyrch i recriwtio athrawon, Estyn ac Addysg Effeithiol yn'y
Cartref. Cydnabuwyd bod rhai o'r meysydd hyn yn mynd y tu hwnt i gwmpas gwaith
ERW; fodd bynnag, roedd yn fuddiol i'r Grwp weithio ar y cyd wrth rannu profiadau
ac arfer da ledled y rhanbarth.
Croesawodd y Cynghorydd Ellen ap Gwynn y pryderon a'r materion a godwyd yn y
llythyr ac a rannwyd a'r Cyd-bwyligor, ac yr eid i'r afael & nhw cyn belled &'u bod yn
rhan o'u cylch gwaith. Dywedodd Rheolwr Gyfarwyddwr ERW fod y rhan fwyaf o
aelodaeth y Grwp Cynghorwyr Craffu wedi newid yn dilyn yr etholiadau diweddar,
ac felly bu'r cyfarfod ar 29 Medi 2017 yn gyfle i roi gwybod i aelodau newydd am rol
ERW.
CYTUNWYD bod y llythyr yn cael ei dderbyn a'r materion yn cael eu nodi.

DIWEDDARIAD ARIANNOL ERW - CHWARTER 2, 2017-18
Roedd Diweddariad Ariannol Chwarter 2, 2017-18 wedi cael ei ddosbarthu i'r Cyd-
bwyllgor, ac fe'i cyflwynwyd gan Ddirprwy Swyddog S151 ERW. Yn benodol,
amlygwyd y risgiau i ERW, yn enwedig y rheiny a ddeilliai o gostau uchel
secondiadau a'r disgwyliadau cynyddol ar ERW.

Mewn ymateb i sylw yn ymwneud & chyllid gan y Rhwydwaith Cenedlaethol er
Rhagoriaeth mewn Gwyddoniaeth a Thechnoleg [NNEST], dywedodd Rheolwr
Gyfarwyddwr ERW ei bod wedi ysgrifennu at bob un o'r chwe Chyfarwyddwr i roi
gwybod iddynt am y gwaith a gai ei gynnal gyda'r grant hwn, a chytunodd i
ddosbarthu'r llythyr ymysg y Cyd-bwyllgor. Ychwanegodd fod gan lwyth gwaith
cynyddol ERW oblygiadau ar gyfer galluoedd y tim canolog.

Dywedodd y Cadeirydd nad oedd yr Awdurdodau Lleol mewn sefylifa i gynyddu'r
gyllideb, er bod cronfeydd wrth gefn ERW yn ymddangos yn iach, ac y dylid ystyried
strwythur staffio'r staff ar secondiad yn rhan o adroddiad arfaethedig ERW.
Mynegwyd pryder hefyd am yr oediadau sylweddol gan Lywodraeth Cymru wrth
dalu grantiau, a oedd yn arwain at bwysau ariannol ychwanegol ar ERW mewn
cyfnod pan oedd yr awdurdodau lleol eisoes yn profi anawsterau ariannol.
Awgrymodd y Cadeirydd y dylid anfon llythyr at Mark Drakeford AC, Ysgrifennydd y
Cabinet dros Gyllid a Llywodraeth Leol, yn gofyn iddo ystyried o ddifrif gwneud
taliadau chwarterol i ERW, er mwyn lleddfu'r pwysau ariannol. Ystyriwyd hefyd y
dylid anfon llythyr at Kirsty Williams AC, Ysgrifennydd y Cabinet dros Addysg, yn
amlygu'r effaith ar waith ERW o ganlyniad i oedi'r taliadau.

CYTUNWYD
6.1bod Diweddariad Ariannol ERW Chwarter 2, 2017-18 yn cael ei
nodi;

6.2bod y newidiadau i Gyllideb Refeniw Tim Canolog ERW,
Dyraniadau Grant a Chronfeydd Wrth Gefn ERW ar gyfer 2017-18
yn cael eu cymeradwyo;

6.3bod y risg sylweddol i'r rhanbarth, yn wyneb swm y cyllid craidd
y mae'n ei gael, ynghyd a'r effaith ar gronfeydd wrth gefn y
rhanbarth yn y tymor canolig, yn cael eu nodi;

6.4bod llythyrau yn cael eu hanfon at Mark Drakeford AC a Kirsty
Williams AC, yn unol &'r hyn a nodwyd uchod.

BRIFF ESTYN

Roedd adroddiad wedi cael ei ddosbarthu i'r Cyd-bwyllgor yn cynnwys manylion am
ddyfarniadau drafft Estyn ar gynnydd ERW wrth fynd i'r afael a'r pedwar
argymhelliad a godai o'r arolygiad ym mis Mehefin 2016.

Yn gyffredinol, mynegodd yr aelodau fod y dyfarniadau cychwynnol yn siomedig,
ond cytunwyd y dylid aros am adroddiad llawn Estyn cyn cynnig sylwadau pellach.
Dywedodd y Cadeirydd y dylai'r Cyd-bwyllgor, yn benodol, gael diweddariadau
cyson am yr ysgolion sy'n peri pryder (SCC), mater lle'r oedd Estyn wedi barnu mai
cynnydd cyfyngedig a wnaed.

CYTUNWYD i gael a derbyn yr adroddiad dros dro, yn amodol ar ystyried
adroddiad manylach yn y cyfarfod nesaf.

COD LLYWODRAETHU CORFFORAETHOL ERW
Mewn perthynas a chofnod 6 yn y cyfarfod diwethaf, dosbarthwyd Cod
Llywodraethu Corfforaethol ERW wedi'i ailddrafftio i'r Cyd-bwyllgor, a fyddai'n
galluogi'r tim canolog i ddylanwadu ar waith rheoli perfformiad y staff Gwella
Ysgolion yn y chwe awdurdod lleol. Roedd y Cod Llywodraethu Corfforaethol ar

gyfer pedwar o'r chwe awdurdod lleol hefyd wedi cael ei ddosbarthu, cod a
fyddai'n ymdrin & gwaith a rheoli perfformiad yr holl staff Gwella Ysgolion.

Nodwyd y gallai fod yn rhy gynnar i ystyried y Cod a ailddrafftiwyd tan y byddai'r
adolygiad arfaethedig ar ERW wedi'i gwblhau [gweler cofnod 9], a thra bo dau
awdurdod lleol eto i gyflwyno eu Cod Llywodraethu Corfforaethol.

CYTUNWYD i ohirio'r ystyriaeth ar gyfer Cod Llywodraethu Corfforaethol ERW
sydd wedi cael ei ailddrafftio.

ADOLYGIAD ERW
Mewn perthynas & chofnod 7 o'r cyfarfod diwethaf, nododd Rheolwr Gyfarwyddwr
ERW fod hwylusydd wedi'i benodi i weithio gyda Thim y Rhaglen ar yr adroddiad.
Dywedodd Mark James fod cyfarfod cynhyrchiol wedi cael ei gynnal yn gynharach
y diwrnod hwnnw, ac y byddai adroddiad yn manylu ar gynigion penodol yn cael ei
gyflwyno gerbron y Cyd-bwyllgor yn y flwyddyn newydd. Atgoffodd yr aelodau fod
gan Lywodraeth Cymru ddiddordeb yn yr adroddiad fel rhan o'i hadolygiad ei hun
o'r model cenedlaethol. Ychwanegodd fod y rhanbarth yn parhau i berfformio'n well
na rhannau eraill o Gymru, er bod ERW yn llwyr ymwybodol o'r materion a godwyd
gan Estyn.
Soniodd y Cynghorydd Jen Raynor am bwysigrwydd cynnal deialog ag ysgolion,
esbonio pam fod yr adolygiad yn cael ei gynnal a nodi cymaint y cafodd eu
cyfraniadau eu gwerthfawrogi.
CYTUNWYD i nodi'r cynnydd.

RHAGLEN WAITH ARCHWILIO MEWNOL CONSORTIWM ERW 2017-18
Roedd Rhaglen Waith Archwilio Mewnol 2017-18, a baratowyd yn unol & gofynion
Safonau Archwilio Mewnol y Sector Cyhoeddus, wedi cael ei ddosbarthu i'r Cyd-
bwyllgor.

CYTUNWYD bod Rhaglen Waith Archwilio Mewnol 2017-18 yn cael ei
chymeradwyo.

GOFOD SWYDDFA
CYTUNWYD i ohirio'r gwaith o ystyried yr adroddiad am ofod swyddfa tan y
deuai canlyniad adolygiad ERW i law.

PRIF WEITHREDWR ARWEINIOL ERW A CHYFARWYDDWR
ARWEINIOL ERW
Yn dilyn ymddiswyddiad y Cyfarwyddwr Addysg Arweiniol a'r Prif Weithredwr
Arweiniol ers y cyfarfod diwethaf, ystyriodd y Cyd-bwyligor yr enwebiadau a
ddaeth i law ar gyfer y swyddi hyn.
CYTUNWYD ar y canlynol:
12.1 Penodi Mr Phil Roberts, Dinas a Sir Abertawe, yn Brif Weithredwr

Arweiniol ERW;
12.2 Penodi Mr lan Budd, Cyngor Sir Powys, yn Gyfarwyddwr Addysg
Arweiniol ERW.

